
PROTOKOL O PREUZIMANJU I VRAĆANJU UDŽBENIKA U ŠKOLSKU BIBLIOTEKU 
JU OŠ “MULA MUSTAFA BAŠESKIJA” SARAJEVO 

 

Član 1. 

Udžbenici od V do IX razreda koje je ranije nabavilo Ministarstvo za odgoj i obrazovanje Kantona 

Sarajevo, kao i donirani udžbenici od strane roditelja, učenika i kolega koji rade, vlasništvo su JU 

OŠ “Mula Mustafa Bašeskija” Sarajevo. Udžbenici od I do IV razreda koje nabavlja Ministarstvo 

za odgoj i obrazovanje Kantona Sarajevo su u vlasništvu roditelja. 

Član 2. 

Svi učenici od I do IX razreda će dobiti besplatne školske udžbenike. 

 

Član 3. 

Preuzimanje udžbenika vrši se prema rasporedu koji odredi bibliotekar, a koji je dužan na 

vrijeme obavijestiti roditelje, putem Web stranice Škole, FB stranice i putem Vijeća roditelja. 

 

Član 4. 

Roditelj/staratelj potpisuje izjavu da je preuzeo udžbenike za tu nastavnu godinu, te da će ih na 

kraju iste vratiti u dobrom stanju.  

Član 5. 

DUŽNOSTI UČENIKA 

Učenici imaju obavezu da nakon završetka školske godine udžbenike namijenjene  

višegodišnjem korištenju neoštećene vrate Školi kako bi ih mogle koristiti i sljedeće generacije.  

Zabranjeno je pisati, crtati ili na bilo koji način označavati tekst u udžbenicima. 



 
Ukoliko oštete ili izgube udžbenik, isti se mora nadoknaditi. Učenici udžbenike vraćaju do 

podjele Uvjerenja o završenoj školskoj godini. 

Član 6. 

DUŽNOSTI RODITELJA 

Roditelji/staratelji  imaju obavezu da njihova djeca nakon završetka školske godine udžbenike 

namijenjene  višegodišnjem korištenju neoštećene vrate Školi kako bi ih mogle koristiti i 

sljedeće generacije. Roditelji vode računa o tome da dijete vrati na vrijeme udžbenike u školsku 

biblioteku. Ukoliko učenici oštete ili izgube udžbenik, isti se mora nadoknaditi. 

Član 7. 

DUŽNOSTI BIBLIOTEKARA I RAZREDNOG STARJEŠINE 

Bibliotekar ima obavezu da udžbenike evidentira, čuva i daje na korištenje učenicima u Školi. Na 

početku svake školske godine pregleda sve udžbenike, pripremi komplete za izdavanje, te 

napravi spisak učenika koji trebaju dobiti iste. Udžbenici se izdaju krajem augusta i početkom 

septembra, te bibliotekar treba na vrijeme obavijestiti roditelje o rasporedu za preuzimanje 

istih, kao i za vraćanje.  

Bibliotekar u saradnji sa razrednim starješinama djeluje odgojno na djecu, razgovaraju o tome 

kako je potrebno čuvati knjige, koje su naše blago, te da će ih poslije koristiti i druga djeca. 

Član 8. 

DUŽNOSTI DIREKTORA 

Direktor ima obavezu da proprati sve aktivnosti vezane za pripremu, preuzimanje i vraćanje 

udžbenika u školsku biblioteku. 

 

 Protokol stupa na snagu s danom donošenja. 

 

    Direktor Škole: 

 __________________ 

     Emina Mujan 


